
Author: M. K. Raina

________________________________________

खज़ानॖ

अकि लटि आव मॆ बॆयि तस फॅकीर ॖ संुद बुथ ॲछन तल।

खोफनाख शक्ल, थॊद कद, बजि बजि ॲछ, कनन कनॖ
वॉल्य, कलस सफेद दसतार, हॅटिस स्वरफॖ चालि गुलोबंद

तॖ अथस मंज़ कृहनॖ्य तस्बीह। फॅकीर ओसा पॅज़्य पॉठ्य

फॅकीरयॖ किनॖ सांगल, मॆ आव नॖ कॆं ह समजॖ। मॆ गॅयि

सॉरिसॖय पानस ज़न दनॖन। तसंॖज़ गॊब तॖ खोफनाख

आवाज़ गॅयि मॆ बॆयि अकि लटि कनन, "वख छुय नॖ ज़्याद ॖ
कॆं ह। यि मॆ वॊनुय, ति कर। बस द्वन द्वहन अंदर गछ़ख

खज़ानॖ हॉसिल करुन। बाकय छय चॆ़ सॉरयॖ खबर।"

मॆ दिच़ ओर ॖ योर नज़र। न ओस बुथि कांह तॖ न

पत।ॖ यि ऑस सिरिफ तस फॅकीर ॖ संॖज़ छ़ाय, य्वसॖ मॆ

पॅतिम्यव च़ोरव द्वहव प्यठॖ पानस ब्रोंह कनि ऑस बासान।

मॆ कॊर दिल दॊर। तसंॖज़ि कथि हॆच़मॖ वार ॖ साम। ऑखॖर बॖ
क्याज़ि छुस यूत बांबरॖ्यो मुत? तॅम्य बिचारन क्याह वॊन?

तॅम्य यि वॊन, ति वॊनुन सिरिफ मॆ मदथ करनॖ बापथ। मॆ

हॅ्यच़ तसंॖज़ि कथि वार ॖ साम। च़ोर द्वह गॅयि, यॆलि सु मॆ

आवरॆनि नॆबर ॖकनि समुख तॖ वॊनुनम, "ज़िदगॖी छय स्यठाह

ज़ीठ मगर कार छुय सोरुय पथर। क्याह क्याह करख तॖ
कॊत कॊत वातख? हरगाह मानख, अख खॉर गछ़य

कॅरिथ। शन द्वहन अंदर अंदर छुय संगरमालॖ पफ्वलनॖ वख्तॖ
पखलन बालॖ थॅंगिस प्यठ वातुन। अति छुय सारिवयॖ खॊतॖ
बॅडिस बुरजॖ़ कुलिस तलॖ कनि अख खज़ानॖ दफन।

खज़ानस प्यठॖ कनि छु अख शाहमार बिहिथ मगर च़ॖ

वुछिथयॖ च़लि सु। बस चॆ़ छुय खज़ानस नख दु्यन तॖ मॆ निशि

वातनॖावुन। न्यसॖब म्योन तॖ न्यसॖब चोन। बॖ छुसय हुथ

क्वलि अपारि कनि रोज़ान। मगर कुनुय ज़ॊन गॅछ़ज़्यिनॖ
कॆं ह। कॉम छॆ स्यठाह मुश्किल। ब्याख नफर तुलिज़्यन

सॗत्य। खज़ानॖ छु स्यठाह बॊड। चॆ़ पॆयी नॖ कांह फर्ख। सथ

पीरि ख्यनय आरामॖ सान, पतॖ छय पननॖ्य मरज़ी। मगर

अख कथ थव याद। हरगाह शन द्वहन अंदर अंदर कॉम

सपदि तॖ जान, नतॖ करन बॖ बदल असॉम्य तयार।"

खज़ानुक नाव बूज़िथ गोस बॖ ख्वश मगर खतर ॖ

बास्योम स्यठाह। मॆ ऑस करजॖ़ बलायाह अख कलस।

बासान ओसुम वुमरॖ सोर्यम यि करजॖ़ नखॖ वालान। बॖ कर

कर ॖखांदर तॖ कर बसावॖ पनुन गर?ॖ य्वदवय फॅकीर ॖ संुद बुथ

ॲछन ब्रोंह कनि यिथयॖ ओस मॆ हॆरिम शाह ह्यॊर तॖ बॅनिम

शाह ब्वन गछ़ान, मगर खज़ानॖ याद कॅरिथयॖ ओस मॆ म्वर्दॖ

ॲछन ज़न गाश यिवान। मॆ कॊर फॉसलॖ ज़ि अज़ राथ

क्युतुय नेर ॖ बॖ खज़ानॖ हॉसिल करनॖ बापथ।

मॅंज़िलॖ ओस स्यठाह बॊड। मॆ तुजि च़्वचि दॅह मर ॖ

लोंचि गंड कॅरिथ सॗत्य तॖ गाश पफ्वलवुनुय द्रास। ब्याख

नफर सॗत्य तुलनुक ओस नॖ सवालॖय। हरगाह मुसीबथयॖ

तुलुन छु, तॖ कुनुय ज़ॊन क्याज़ि न?ॖ मॆ क्या ह्यमथ छॆ ना?

ब्याख कथ छुम हरफस गवाह तॖ मॆं डिस शॅरीक बनावुन?

बॖ गोस पकान। बाल, जंगल, क्वलॖ, खाह पथ

कुन त्रावान वोतुस बॖ दुपहरस बॉग्य कॉली मातायि ह ॖं दिस

मंदरॖस निशि। अति वुछॖम स्यठाह बीर।ॖ मॆ दॊप लूख आसन

आरती करनि आमतॖ्य। ब्रोंठ कुन वोतुस तॖ आरती वारती

गॅयम नॖ कुनि नज़रि। लूख ऑस्य लॉन कॅरिथ अख ॲकिस

दकॖ दिवान तॖ ब्रोंठ पकान। अख नवजवान ओस लॉनि

स्यॊद करान तॖ कॉंसि कॉंसि लॉनि मंज़ बराबर न रोजॖ़नस

प्यठ टास ति लायान। मॆ पु्रछ़ तस नवजवानस, "हे यॆति

क्या दॅलील?" तॅम्य वॊनुम असुनाह त्रॉविथ, "बासान छु,

नॊवुय नॊवुय छुख योर आमुत। चॆ़ छय ना किहिन्य खबर?"

मॆ कॅर कलस ज़ीर तॖ तॅम्य वॊन, 'स्वरगॖ प्यठॖ छु दर्मराज़न

पनुन दथॗ सूज़मुत तॖ सु छु स्वरगॖ लूकॖचि टिकट ॖ बॉगरान।

यस यस मरनॖ पतॖ स्वरगस गछ़नुक शोख आसि, सु हॆकि

यॆती पननॖ्य टिकठ ह्यथ।' टिकठ ऑस हथ र्वपयि, मगर मॆ

आसॖ चंदस वुहय। मॆ कति ऑस खबर ज़ि स्वरगचॖि टिकट ॖ

मेलन जॅ़मीनि प्यठयॖ? मॆ दॊप जान गव मॆ बूज़ दरवेशॖ संज़

कथ तॖ यपॉर्य द्रास। यि कॉम ति थवव यपॉरी कॅरिथ। अद ॖ
पॉंसॖ ज़न छिनॖ बराबर चंदस, व्वजॖ़मिस पच़न ना? ॲस्य

क्या च़लॖवॖ कुन। बॆयि पगहकॖि प्यठॖ यिमव ॲस्य ति वार ॖ

कार ॖ बड्यन मॊहनिव्यन मंज़ गंज़रावन।ॖ खज़ानॖ आसि ना

गर ॖ वोतमुत!

मॆ बोजॖ़नोव नव जवान बडॖ आर ॖ हति बुथि पननॖि

चंदचॖ दॅलील। तॅम्य दु्यतुम दिलासॖ। दॊपुन अद ॖ कॆं ह परवाय

छुन,ॖ बॖ करय सुफॉरिश। तसंॖदिस दिलासस प्यठ रूदुस बॖ
लॉनि। बुथिस खॊतुम त्युथ रंग ज़न तॖ मॆ वरॉय कॖहनॖ्य

गछ़हि नॖ जनतॖस। युथ नॖ नव जवान पॊतुस कॆं ह दगा गछ़

कॅरिथ, मॆ लॉज तस सॗत्य यारज़। तस निशि नन्यव मॆ ज़ि

टिकट ॖ कॖननुॖक कम्प रोज़ि पांच़न द्वहन जॉरी। यि नवजवान

ओस कमि ताम बॆयि शहरुक तॖ यि ओस दर्म राजॖ़न्य दतॗन

पानस सॗती ऒनमुत। नव जवानस सॗत्य कथॖ करनस लॊग

मॆ स्यठाह मजॖ़ मगर यि मजॖ़ रूद नॖ जाद ॖ कालस बरकरार।

युथुय तॅम्य मॆ पु्रछ़ ज़ि टिकठ ह्यथ कॊत छुय गछु़न, मॆ फॅट्य

ऑरख। जं़गन च़ायम थर ॖ थर।ॖ दॊपुम हय हे! ॲमिस गॊछ़ नॖ
शख आसुन गोमुत। नतॖ क्वसॖ चॆट्य ॲमिस ज़ि मॆ कॊत छु

गछु़न। मॆ दु्यत नॖ तस जवाबाह कें ह, मगर तॅम्य पृछु़म बॆयि,

"क्या सॉ, कमन ग्वतुन गोख? वनानयॖ छुख नॖ कें ह। ॲस्य

क्या सॗत्य यिमोयि?" मॆ दॊपुस, "हा न सॉ तिछ़ कथ छन।ॖ

दफ बॖ ओसुस सोंचान ज़ि टिकटि ह ॖंद्य बाकॖय पॉंसॖ कति

अन?ॖ" अमि पतॖ कॅर नव जवानन छ़्वपय तॖ मॆ ति ह्यॊत

तस निशि वार ॖ वार ॖ लॊब।

बॖ रूदुस लॉनि मंज़ ब्रोंह पकान। बुथि ओस अख

स्टेज बॅनिथ, यथ प्यठ अख बुज़र्ग बिहिथ ओस। तस सॗती

ओस ब्याख अख नवजवान बिहिथ, युस लूकन निशि पॉंसॖ

ओस रटान। बुज़र्ग ओस पानय टिकट ॖ बॉगरान। म्यॉन्य वॉर्य

वॉच़ तॖ मॆ त्रावि वुह र्वपयि नवजवानस ब्रोंठॖ कनि। तॅम्य कॅर

मॆ दोलॖ नज़र। मॆ दॊपुस, "बाया, अज़ छुय मॆ युतुय चंदस।

हरगाह पच़ख, पगाह दिमय बाकय। अख्तुय दिमय पांछ़

अलाव।ॖ" मगर नवजवानस गव नॖ असर कॆं ह। तॅम्य कॊर

साफ इनकार। बुज़र्ग ओस नॖ ऑसॖ सॗत्य कांह कथ करान।

सिरिफ ओस इशार ॖ हावान। तॅम्य कॊर नवजवानस पॉंसॖ

रटनॖस मनाह। मगर बॖ कथ मानहॅॖस? मॆ लोगुस रड।ॖ मॆ पथ

यिम लॉनि ऑस्य तिमव लोग शोर। बॖ ओसुस नॖ कुनि

सूरतस मंज़ टिकटि वरॉय नेरनॖस तयार। म्वखसर च़ायि

लॉनि मंजॖ़क्य जॖ़ तॆ्र नफर मंजॖ़ तॖ कॊरुख फॉसलॖ। वुह

र्वपयि दिथ ह्यकॖ बॖ सिरिफ टिकटि ह ॖंज़ बुकिग कॅरिथ, तॖ
टिकठ मेलि तॆलि यॆलि बॖ बाकॖय शीथ र्वपयि दिम।ॖ मॆ ज़ोन

गॅनीमथ। अज़ करव बुकिग, पगाह यॆलि बॖ खज़ानॖ वापस

ह्यथ यिम,ॖ तॆलि दिमोख बाकॖय र्वपयि तॖ ह्यमोख टिकठ।

दर्मराजॖ़न्य दतॗन मॉन्य यि कथ। कलॖ सॗत्य कॊरुन आंकार।

मॆ पिलॖनोवुन टिकटि बदलॖ अख काकुद यथ प्यठ वुहन हंुद

रॅसीद तॖ टिकटि ह ॖंज़ बुकिग दर्ज ऑस कॅरिथ। मॆ थॊव

काकुद चंदस मंज़ तॖ द्रास।

वति पकान पकान आव मॆ खयाल। मॆ दॊप यिनॖ
यिम मॆ पगाह फंद करन तॖ टिकठ दिनस करनम इनकार!

या ऑस्यतन यिम म्यानि वापस फेरनॖ विज़ि डंूगॖ बडॉविथ

चॅ़ल्यमतॖ्य! मॆ च़ायि फिकिर। हरगाह गर ॖ फेर ॖ वापस बाकॖय

र्वपयि अननॖ बापथ, यपॉर्य गछ़्यम ख़ज़ानस प्यठ वातनॖस

चे़र। मॆ दु्यत पानस दिलासॖ, 'करन क्याह? लूठ छा? बुकिग

छना कॅरमच़ॖ? फंद फिरेबी करन तॖ अदालथ वान छा

दॅद्यमतॖ्य? अकि अकि ह्यमख हिसाब।'

पखलन बालस निश वोतुस बॖ सिर्यि लूसिथ।

अनि गटि मंज़ पहाडस खसुन ओस खतरनाख। मगर रोजॖ़

कति रातस? अथ जायि ओस जंगली जानवरन हंुद खतर ॖ

ति स्यठाह। मॆ पॆयि ॲकिस यारि कुलिस कुन नज़र। कुल

ओस बॊड तॖ ॲकिस लंजि प्यठ ऑसॖस बॆहनस ति जान

जाय। मॆ दॊप रातस गव ॲती गुज़ार ॖकरुन। बॖ खॊतुस पॅंज़्य

संॖद्य पॉठ्य कुलिस। लंजि प्यठ बनॉवमॖ बॆहनस किच़ जाय।

च़्वचि दॅज मच़ॖरॉवमॖ तॖ बॅरमॖ यड। अमि पतॖ त्रॉवमॖ कुलिस

प्यठयॖ नॆंदरॖ।

सुबहचॖि च़ोर आसॖहन बजेमच़ॖ यॆलि बॖ हुशार

गोस। वुनि ओस न्युक न्युक गाश ति यिनय। मॆ ज़ोन नॖ
वख्त ज़ायि करुन मुनॉसिब। बॖ वॊथुस कुलि प्यठॖ ब्वन।

लोरि हना अख तुजिम अथस क्यथ तॖ ह्यॊतुम पहाडस

खसुन। यॊदवय अनि गटि मंज़ साफ साफ ओस नॖ यिवान

बोज़न,ॖ मगर बॖ ओसुस ऑंकॖवॅनी वथ छ़ांडान तॖ ड्वचुर

ड्वचुर दिवान। बुथि ऑस्य कॅं ड्य दार जं़ड। ख्वरन तॖ जं़गन

वॊथ कंड्यव सॗत्य मसॖलॖ, मगर मॆ हॉर नॖ ह्यमथ कॆं ह। बॖ
रूदुस ह्यॊर कुन लमान। खज़ानुक चॆश्कॖ ओसुय दिलस,

सॗती दिच़ स्वरगचॖि बुकिगि ति स्यठाह ह्यमथ। द्वन च़्वन

जायन गोस बॖ डुलॖ ति, मगर मॆ कॊर दर्यर। मॆ ओस नज़रि

तल सिरिफ पखलन बालॖ थॊंग तॖ खज़ान।ॖ वातान वातान

वोतुस बॖ वार ॖकार ॖ बालॖ थॅंगिस प्यठ मगर पान ओसुम अडॖ
मोर गोमुत। वुनि आसॖ संगरमालॖ पफ्वलॖनय। मॆ त्रोव

ॲकिस पॉतरि कनि प्यठ डाफ।

म्यानि हिसाबॖ आसिहे मॆ ऒड गंटाह गोमुत डाफ

त्रॉव्यमतॖिस ज़ि मॆ गॅयि कनन क्रख। ज़न ओस सॖह कति

ताम ग्रज़ान। मॆ गॅयि वॉलिज न्यबर नीरिथ। यॊत ताम

वाच़ोस वार ॖकार,ॖ व्वन्य गॊछु़म नॖ पॊतुस सॖह ख्यॊन! मॆ दिच़

ओर ॖ योर नज़र। कुलाह कॊटाह ओस नॖ कांह। दूरि ॲकिस

जायि गव मॆ हॊखमुत बुरजॖ़ कुल अख नज़रि। मॆ त्रॉव दव तॖॖ
खॊतुस ॲथ्य कुलिस प्यठ। सॖह गोम नॖ कुनि नज़रि। खबर

यि मा आसिहे मॆ वॅहम!ॖ रछ़ाह गॅछ़थि वॊथुस बॖ कुलि प्यठॖ

ब्वन। संगर मालॖ आसॖ तयार पफ्वलॖनस। मॆ लोग बॊड

बुरजॖ़ कुल छ़ांडुन। दूर दूर ताम गोम नॖ कांह कुल नज़रि। मॆ

दिच़ वार ॖ व्वन्य तॅथ्य कुलिस नज़र, यथ बॖ सॖह ॖ संॖदि खोफॖ

खॊतमुत ओसुस। अति न ओस शाहमार तॖ न बास्योम

खज़ान।ॖ संूचुम, खबर शाहमार मा आसि मॆ वुछान वुछानयॖ

च़ॊलमुत। खज़ानॖ हय आसि तॖ यॆथ्य कुलिस तल गछ़

आसुन।

मॆ ह्यॊत पॉतरि टुकरव सॗत्य ज़मीनि खनुन। अथन

खॅतिम हठ। यीतिस कालस फॊल पूर ॖ गाश तॖ सिर्यि ह्यॊतुन

नॊन नेरुन। फुट ॖ जोराह खॅनिथ ति आव नॖ मॆ कुनि खज़ानॖ
बोज़नॖ मगर मॆ हॉर नॖ ह्यमथ। संूचुम कॆं ह वख्त तकलीफ

तुलिथ छि वुमरि ऑश करनॖ्य। बॖ रूदुस खनान। द्वयव पतॖ
तॆ्र तॖ तॆ्रयव पतॖ च़ोर फुट। मगर खज़ानॖ नदारद।

व्वन्य लॅज मॆ ते्रश। बॖ दोर्योस पोन्य छ़ांडनि हुपॉर्य

तॖ यपॉर्य मगर पोन्य गोम नॖ कुनि नज़रि। ॲकिस जायि

वुछिम सासॖ बॅद्य कॆम्य कॗ्रल ॲकिस कॅं ड्य जं़डस तल

12



बिहिथ। जं़डस तलॖ कनिच जॅ़मीन ऑस ॲदरॖ। मॆ आोन

अख पनॖ वॅथरॖ तॖ यि लोगुम अथ जायि मॆच़ि मंज़ तिथॖ
पॉठ्य ज़ि अथ रूज़ तोंथ ब्वन कुन अलंूद। वार ॖ वार ॖ हॆतिन

अमि पनॖ वॅथर ॖ प्यठॖ पां फॆर्य पश्पनॖ्य। मॆ थॊव ब्याख अख

पनॖ वॅथरॖ कचु़ल हू्य बनॉविथ अथ तलॖ कनि, युथ ज़न पोन्य

अथ मंज़ जमाह गछ़ि । यि ओस बडॖ ज़्यूठ कार। पां

कच़लॖस लगहॅॖन यिथॖ पॉठ्य गंट ॖ वाद ॖ बॅरिथ यिनस। मगर

अमि सॗत्य रूज़ मॆ व्वमेद बरकरार।

पनॖ वॅथरकॖिस कच़लॖस मंज़ यॆलि पां फॆर्य दॅह वुह

जमाह गॅयि, मॆ त्रॉव्य तिम जॆ़वि प्यठ। सॉरिसॖय पानस

पॆयम शॆहलथ। कचु़ल थॊवुम बॆयि जायि प्यठ लॉगिथ।

सिर्यि ओस व्वन्य स्यठाह ह्यॊर वोतमुत। मॆ तुज दोर युथ

ज़न खज़ानॖ वदि कडनॖ बापथ बॆयि फुट जॖ़ फुट खॅनिथ

ह्यकॖ। युथुय बॖ खज़ानॖ ख्वडस निश वोतुस, मॆ चॅ़ज ख्वरव

तलॖ मॆच़ नीरिथ। ख्वडस मंज़ ओस बॊड कृहुन शाहमार

ऑर कॅरिथ बिहिथ। मॆ कॅर ह्यमथ। फॅकीर ॖ संॖज़ कथ हॆच़नॖ

पॅज़ नेरनॖ्य। शाहमार आव अथि, वार ॖकार ॖ मेलि खज़ानॖ ति।

फॅकीरन ओस वॊनमुत ज़ि मॆ कुन वुछिथयॖ च़लि शाहमार।

सु च़ॊल नॖ कॆं ह। मॆ संूच खबर ॲमिस मा पॆयि नॖ वार ॖ मॆ

प्यठ नज़र। मॆ कॊर तस हिश...श..श... तॖ दिच़मॖस ख्वर ॖ

सॗत्य ज़ीर। शाहमारन दिच़ कुनी ग्राय पानस तॖ याशाह

कॅरिथ दिच़नॖ मॆ ख्वरस ट्वफ। बॖ प्योस ॲती पथर। ॲछन

गोम अनि गॊट तॖ ॲछ लजम बुरजॖ़ कुलिस कुन दरस।

शायद गोस बॖ मॅरिथ।

☯☯☯

